
Un dos caracteres que permite diferenciarás sociedades actuais doutros pe
ríodos da evolución histórica, é o progreso da escolarización, isto é, a extensión 
da oferta educativa e da demanda social de ensino a uns niveis até ahi pouco 
tempo impensables. Na actualidade, cóntanse por centos de millóns as persoas, 
que en todo o mundo, seguen as campañas de alfabetización, os programas de 
estudo primarios e secundarios, ou completan a súa formación nas universida
des. Neste panorama xeral marcado pola crecente e masiva escolarización, é 
preciso individualizar a dinámica seguida polos paises do Terceiro Mundo, vol
cados na reducción das taxas de analfabetismo e na xeneralización da educación 
elemental para a poboación infantil, da manifestada polo mundo desenvolvido, 
onde os espectaculares incrementos de matriculación no ensino medio e supe
rior, teñen moitas veces desbordado as previsións dos gobemos, que comenzan 
a aplicar medidas restrictivas (de "selectividade") ao dereito de educación, para 
frenar no posible o paro dos postgraduados e o deterioro da calidade do ensino 
producto da súa masificación. Como acertadamente sinalan J.M.Bas, J.M. 
Masjuán e J. Vives, "podería decirse que o proceso de industrialización ao igual 
que xenerou un proceso de urbanización, xenerou tamén un proceso de escola
rización"C1). 

Como resulta evidente, Galicia non escapa a este esquema evolutivo xeral. 
Se ben é constatable certo retraso cronolóxico en relación á Europa máis desen-

volvida, mesmo con referencia a outras partes do Estado, hoxendía o conxunto 
de indicadores estadísticos parecen coincidir en que a práctica totalidade dos 
nen os galegos de 6-14 anos cursan estudos na E.X.B., e que o número de xóvenes 
matriculados no ensino medio (B.U.P. e F.P.) e universitario resulta chamativa
mente elevado, como consecuencia dun alto incremento de estudiantes rexistra
do nestes últimos anos. En concreto, a cifra global de alumnos, dos diferentes 
niveis educativos,.no noso país, pasou de 381.906 no curso 1959-60 a 606.638 
no 1984-85 (aumento dun 58'84%), mentres que o efectivo.demográfico total só 
medraba un 4' 19%<2). Débese facer notar, que este crecemento de conxunto ven 
ser o resultado da prolongación do período de escolarización, alongamento que 
se fai especialmente perceptible nos grupos de idade de 4 e 5 anos (Educación 
Preescolar), así como nos xóvenes de 15 a 24 anos (Educación Secundaria e 
Superior). De feíto, unha análise máis pormenorizada dos datos reflexa que o 
número de escolares de 6 a 14 anos evolucionou moderadamente, dunha cifra 
estimada de 318.000, no 1959-60 (contabilízase o Ensino Primario e o Bachare
lato Elemental conxuntamente), a outra de 386.821 no 1984-85 (alumnos de 
E.X.B.). Pola contra, a Educación Preescolar, que non figuraba nas estadísticas 
na primeria data considerada, xa que carecía de regulamentación legal, no curso 
1984-85 rexistraba unha matriculación de 70.272 nenos. Por último, o extaor
dinario auxe observado nos niveis de ensino medio e universitario, pódese 
sintetizar nos seguintes datos: no 1961-62, a cifra de alumnos de Bacharelato 
Superior e Preuniversitario ascendía a 6.525, e no 1984-85, eran 71.663 os 
xóvenes inscritos en B.U.P. e e.O.U.; asimesmo, o número de estudiantes en 
Facultades universitarias evolucinonou desde os 3.270 (1960-61) a~ 28.620 
(1984-85) <3), 

A ninguén se lle oculta, que este considerable desenvolvimento da educa
ción prodúcese nun período de fondas transformacións económicas e sociais en 
Galicia, cambios que repercuten nunha nova valoración e organización do terri
torio. Segundo X.M. Souto, na década dos sesenta e comenzos da dos setenta, 
"asistimos a unha gradual urbanización do campo galego que racha co anterior 

ruralismo da sociedade galega, coas pautas de concebir o espacio, ( ... ), que 
provoca uns movementos pendulares en base ós grandes centros urbanos, a 
monetarización do campo, a invasión das necesidades do mundo occidental ur
bano"<4), Estamos pois, <liante dunha etapa, na que o sector agropecuairo aban
donou a súa orientación autárquica para introducirse progresivamente nun sis
tema de mercado<5), na que se rexistra unha industrialización (polarizada e su
xeita a decisións externas) do territorio, na que "mansiñamente, de vagar pro
dúcese unha expansión material e ideolóxica do sistema capitalista urbano occi
dental" en Galicia<6). Entón, o progreso da escolarización, como xa comentamos 
en xeral ao comenzo, é unha consecuencia e/ou manifestación dunha serie de 

mudanzas acontecidas na nosa sociedade, e o mesmo poderíamos decir para o 
incremento da oferta e demanda sanitarias, de servicios de asistencia social, etc. 

Como boa parte das transformacións rexistradas nestes últimos vintecinco 
anos no conxunto de Galicia, a expansión do sistema educativo ten un induda
ble impacto espacial. Na actualidade pódese falar dunha "nova organización de 
Galicia, cunha dependencia do mundo rural-periférico respecto ao central ur
bano, (que) se escalona nunha serie sucesiva de pasos xerárquicos que parte de 
casa e remata na Rexión Económica"<7 l . Neste contexto, a localización dos di
ferentes tipos de centros de ensino e a súa desigual área de influencia, contribúe, 
como un factor máis, a definir a articulación local, comarcal e rexional do 
territorio, que topamos no momento presente. 

Até o momento, nestes parágrafos introductorios, procurouse poñer de ma
nifesto a crecente importancia do ensino na sociedade da que formamos parte, 
unha sociedade que en tempos recentes rexistrou significativas mudas. A partir 
de agora, tentaremos desenvolver en concreto o noso estudio, que comenzará 
facendo alusión á pouca atención que a xeografía lle ven prestando a análise da 
dotación educativa sobre o territorio, e tentará xustificar porqué se optou po
los centros do ensino medio para realizar este traballo. No segundo apartado 
reflexionarase sobre o tema da organización comarcal do espacio galego, reco
llendo as principales aportacións, que sobre esta cuestión se teñen levado a cabo. 
Unha vez rematada esta parte, referirémonos aos cambios acontecidos nas áreas 
de influencia dos institutos de bacharelato, como resultado do seu considerable 
incremento numérico, para continuar cunha indagación máis de detalle sobre a 
trascendencia da función educativa para algunhas vilas galegas de certa repre
sentatividade. No tramo final deste traballo será interesante establecer algunhas 
conclusións, en parte provisionais, sobre os datos que proporciona o coñecimen
to da comarcalización educativa existente para futuras propostas de nova 
división territorial de Galicia. 

A. A IMPORTANCIA DA DOTACIÓN EDUCATIVA DUN TERRITO
RIO PARA A ANALISE XEOGRÁFICA 

A pesar de que, como quedou demostrado, o impresionante avance da es
colarización é un feito indiscutible no mundo actual, as investigacións xeográfi
cas sobre educación e territorio son aínda moi escasas. Dentro da Xeografía Ur
bana, e en estudos referidos aos lugares centrais e aos sistemas de cidades, 
téndese a analisar a función educativa como un factor, entre outros moitos, que 
axuda a definir as áreas de influencia e o grado de centralidade dos núcleos en 
cuestión. Sen embargo, outros temas como a localización dos centros de ensino 

no plano urbano, a diversidade existente nos desplazamentos cotidianos de es

tudantes e profesores, a política de ubicación de institutos ou facultades univer

sitarias nuns poucos lugares escollidos (pola súa relevancia ou por favoritismo), 

etc., apenas teñen sido abordados. Se ternos en conta que en tomo á quinta parte 

da poboación dos paises desenvolvidos recorre diariamente o traxecto que separa 
a súa vivenda do colexio onde estuda, comprenderemos a necesidade que ten a 

nosa disciplina, se en verdade quere contribuir á resolución dos problemas da 

sociedade presente, de ampliar esta área de coñecemento. 

Esta indudable importancia dos estudos sobre a dotación educativa do terri

torio é sentida, como excepción máis salientable dentro da nosa comunidade 

científica, pola Xeografía Social alemana, que considera á educación, xunto coa 

vida en sociedade, o traballo, e o emprego do tempo libre ou esparcimento, como 

unha das "manifestacións e actividades da existencia humana, que son inmanen

tes a todos os estratos sociais, aprehendibles estadísticamente, mensurables no 
espacio e no tempo, e que teñen plasmación no espacio", isto é, segundo a súa 
denominación, como unha función fundamentaP 8>. Tampouco se pode esquecer, 

que nestes últimos anos comenzan a aparecer unha serie de monografías centra

das no coñecimento da función educativa (sobretodo referidas á universidade) ou 

nas consecuencias da localización dos centros de ensino, en distintas cidades ou 

zonas urbanas españolas< 9 >. Sen embargo, polo que concime a Galicia a investi

gación prácticamente non se ten iniciado< 10 >, e falta aínda delimitar en profun

didade, o interés que ofrecen as escolas, os institutos e as facultades universita

rias para a análise xeográfica, pois en cada caso toparemos unhas implicacións 

- espaciais diferentes. Tentando suplir parcialmente esta carencia, nos seguintes 

parágrafos establecerase una clasificación tipolóxica dos centros educativos , 

segundo a área de reclutamento do alumnado que reciben. 

En Galicia, e en contraposición aoque acontece en moitas partes do Estado 
Español, seguen sendo moi numerosas as Escolas Unitarias, feito directamente 

relacionable coa existencia dun hábitat disperso. Dentro de este modelo de esco

las, hai que sinalar a súa hetereoxeneidade interna, derivada dos distintos ni veis 

educativos que poden acoller e dos lugares onde se emplazan. Así constátase 

a pervivencia de Unitarias (centros dunha sola aula), que atenden a demanda de 

toda a E.X.B. e párvulos, en áreas xeralmente montañosas , mal comunicadas, nas 
que a concentración dos rapaces en centros de ámbito municipal é, dunha banda, 

irrentable, porque obligaría a considerables ampliacións nas rutas do transporte 

escolar para trasladar a moi poucos estudantes, e doutra desaconsellable peda

góxicamente para os nenos de menor idade, obligados a realizar cotidianamente 

longos traxectos. Estamos <liante de centros con escasa matriculación (normal
mente non superan os 20 escolares), que sirven a un reducidísimo número de 

parroquias, mantenedoras da súa tradicional personalidade, debido ás deficien-

cías na comunicac10n co exterior e a que logran reter precarios servicios 
educativos, relixiosos, e algúns comercios-taberna. Outra clase de Unitarias son 
as respetadas no proceso de concentración escolar< 11

) ou creadas recientemente, 
en sectores de alta densidad de poboación rural, en especial nas comarcas 

costeiras ou nas proximidades dos núcleos urbanos. Reciben unha cantidade de 
alumnos superior ao caso precedente (de 30 a 40 matriculados), e aparecen 
ligadas á Educación Preescolar e ao Ciclo Inicial da E.X.B. (nenas de 6 e 7 anos). 
Poseen unha área de reclutamento de reducida extensión, pois só atinxe a varios 
lugares moi próximos entre sí, case sempre dunha mesma parroquia. A súa razón 
de ser, deriva das críticas recibidas pola aplicación indiscriminada do criterio de 
agrupación escolar. En concellos, con un ou varios colexios de grandes dimen
sións, decídese manter algunhas Unitarias, para evitar o transporte escolar e a 
masificación, aos escolares máis pequenos. Nas zonas onde aparecen tense 
debilitado, normalmente, o protagonismo da parroquia, pero análises detidos 
sobre o seu emplazamento poden aportar datos de interés, xa que tenden a 
situarse en función das vías de comunicación, e próximas a outros esta
blecementos terciarios. 

En síntese, compróbase que as Escalas Unitarias implican a atención edu
cativa de unha parroquia, ou varias históricamente moi vinculadas. Unha maior 
información sobre elas axudaría a comprender mellar a pervivencia ou debilita
mento da vida parroquial, así como as modificacións producidas no hábitat ga
lega en tempos recentes. Todas estas aproximacións terían que ser complemen
tadas, co seguimento da política educativa no concemente a apertura ou peche 
deste tipo de centros. 

A Lei Xeral de Educación de 1970, ademáis de modificar completamente os 
plans de estudos desenvolvidos até ese momento e plantexarse unha reformula
ción en profundidade dos obxetivos do ensino, implicou a posta en práctica dos 
modelos de concentración escolar para o nivel educativo básico. A decidida 
política do M.E.C. cara a agrupación dos alunas de 6 a 14 anos, dun mesmo 
concello ou barrio, nun único centro que atendese a varios centos de escolares, 
queda perfectamente definida no seu libro "Planificación de la Educación en 
Galicia", publicado en 1971, ao calor da reforma <12

) . Neste estudo, de indudable 
calidade e interés aínda que non se coincida con moitos argumentos que defende, 
explícase detidamente (a escala de "comarca"), onde se construirán os novos 
Grupos Escolares de E.X.B. Nas súas páxinas resúmese cal será a actuación do 
Ministerio nos anos seguintes, e exceptuando pequenos cambios posteriores, 
queda concretada a rede de centros públicos básicos, que se mantén na actuali
dade. De feíto, a partir de entón os denominados Colexios Públicos Comarcais 
convertíronse no modelo hexemónico de escolarización en E.X.B. , e aínda que 
en épocas máis recentes se suavizara, como xa vimos, a práctica da concentración 

educativa, hoxendía este tipo de centros acollen á abrumadora maioría dos nenos 
matriculados no ensino elemental. 

Gran parte de estos centros foron construidos nos últimos 15-18 anos, co
menzando a funcionar logo do peche de numerosas escolas unitarias, e vincula
dos á existencia de servicios de comedor e transporte. Noutros casos, isto acon
tece nalgunhas áreas urbanas ou vilegas, naceron do reacondicionamento e 
ampliación de antigos Grupos Escolares de ensino primario. Legalmente de
nomínanse Colexios Públicos Comarcais aos centros de E.X.B. con máis de 8 
aulas (non se define con claridade o umbral máximo que poden acadar), pero as 
veces, en concellos de escaso volume demográfico, pode non chegarse a este 
nivel mínimo, polo que se soe talar de colexios incompletos ou de Escolas Gra
duadas. Na maioría dos concellos con poboación inferior aos 10.000 habitantes, 
estes Colexios emplázanse na cabeceira municipal, polo que contribúen a 
reforzar a súa ceritralidade, moitas veces bastante débil. A práctica totalidade dos 
municipios galegos (pode haber 10 ou 12 que non cumpran esta norma) teñen, 
ao menos, un <lestes centros, que reclutan ao alumnado das parroquias pertene
centes ao seu territorio, agás algunhas pouco accesibles. Se os concellos se sitúan 
entre os 10.000 e 50.0')0 habitantes, poden existir dous modelos de localización 
dos 3,4 ou 5 Colexios Públicos Comarcais que poseen. En certos casos (por 
exemplo: Betanms, Ponteareas, Sarria, etc.), rexístrase a concentración dos 
locais de ensino na vila-capital, aínda que as distancias a recorrer por unha parte 
dos estudantes sexa pouco recomendable. Noutras ocas10ns, a dotación 
ed?cativa rep2.rtese entre diferentes núcleos do municipio. Isto acontece, como 
situación representativa dentro da Galicia rural, en Lalín, onde os cinco Grupos 
Escolares existentes distribúense entre a vila (dous), Cercio, Prado e Vilatuxe, 
éstas últimas, aldeas de relativa entidade, que se ve sensiblemente reforzada c.on 
esta nova función. En términos moi próximos ás principais cidades do país, a 
carencia dun pobo-cabc~eira propiamente <lito (o Axuntamento, entidades 
bancarias, farmacias, etc. aparecen distribuidos entre varios núcleos de tamaño 
parello), deriva tamén en que os centros surxan separados. No que concieme.ás 
sete cidades galegas, resulta evidente a dispersión dos edificios de ensino entre 
as diferentes zonas urbanas. Só compre matizar: que o emplazamento concreto 
dos Colexios non adoita ser o mellor dos desexables, normalmente ocupan 
solares menos interesantes para especulación privada do solo; e que os centros 
urbanos e os sectores residenciais das clases medias acomodadas tenden a estar 
peor dotadas que os barrios máis periféricos, residencia de xentes con inferiores 
recursos económicos. 

Resumindo, pódese afirmar que a potenciación do papel dos Colexios Pú
blicos Comarcais ten revertido, en amplas áreas rurais de Galicia, no reforza
mento do protagonismo das cabeceiras dos concellos; moitas veces entidades de 

poboación de escasa trascendencia na organización do territorio. O ensino ele
mental únese así a administración local, os servicios sanitarios de base e os ban
cos, en escoller o ámbito" municipal como ámbito de acción concreta. Outra con
secuencia que se debe sacar do exposto é que os Grupos de E.X.B. non sirven 
para desenvolver nas vilas a súa orientación como centros comarcais. A área de 
influencia que definen as agrupacións escolares nestes pequenos núcleos urba
nos sempre é moito menos extensa que a creada polas súas actividades comer
ciais, de servicios persoais ou de ocio. Nas cidades, unha análise máis detida da 
dotación educativa, acompañada de estudos sobre a localización de centros de 
asistencia social, locais recreativos públicos, etc., serviría para mellorar os 
coñecementos sobre o desigual sentimento de pertenencia aos barrios, que se 
chega a intuir nas zonas urbanas. 

A Formación Profesional (F.P.), como unha das alternativas que teñen op
ción de seguir os xóvenes ao concluir os estudos de E.X.B., tivo o seu reco
ñecemento legal a comenzos dos setenta, como resultado da posta en marcha da 
Lei Xeral de Educación. Co seu desenvolvimento pretendiase preparar aos alu
nos como traballadores mínimamente cualificados, que ao rematar o seu período 
de escolarización, puideran acceder a un mercado laboral, naqueles momentos 
en plena expansión. A crise económica xurdiada a mediados da década pasada, 
e unha demanda social moito máis proclive a considerar os estudos de bacha
relato, como mellor xeito de promoción persoal para o xoven, trouxeron como 
consecuencia o relativo fracaso da F.P. até o presente, feito que se pon de ma
nifesto nos intentos de reformulación de estas ensinanzas, que se plantexa a 
administración educativa cara o futuro. Hoxendía, os estudos de F.P. divídense 
en dous Grados, o primeiro (F.P. 1) cunha duración de dous anos, sirve para 
obter o título de Técnico Auxiliar, e o segundo (F.P. 2), estructurado en tres 
cursos, culmínase co acceso á categoría de Técnico Especialista. Os institutos 
e Seccións Delegadas de F.P., talé a súa denominación oficial, tenden a ser moi 
diferentes uns dos outros: tanto pola amplitude dos estudos que ofrecen, hainos 
de F.P. 1 e 2 conxuntamente, só col.º Grado, e, excepcionalmente,. orientados 
en exclusiva a F.P. 2; como pola variedade de especialidades que poden · 
dispoñer, nos centros gelegos de Formación Profesional distínguense até tres 
"Ramas" distintas (administrativo -comercial, madeira, moda, peluquería, sani
taria, agraria , automoción, electricidade , etc) que é posible elexir por parte do 
alumno, e combinar segundo a capacidade e medios técnicos do instituto en 
cuestión. 

Esta diversidade interna dos estudos de F.P., dificulta calquera intento de 
síntesis sobre a incidencia destes centros, sobre a organización do territorio, pois 
dentro deles incluese algún cunha soa especialidade de 1 º Grado (por exemplo 
a Sección Delegada de A Pontenova, coa rama administrativo-comecial) xunto 

a outros cunha capacidade opcional moi superior (o Instituto Politécnico de A 
Coruña ten catro especialidades de F. P. 1 e outras cartro de F.P. 2). Asimesmo 
o volume de matriculación varía sensiblemente, entre os 20 ou 30 escolares dal
gunha sección Delegada e as cifras superiores ao µüllar de inscritos en 
determinados centros das cidades. Non obstante, e tentando non esquecer que 
estamos diante dunha análise xeográfica, débense establecer algunhas referen
cias en tomo a súa localización. Así, topámonos con que as cidades son as que 
concentran un.ha maior oferta deste nivel educativo, dunha banda, consideran
do o número de institutos que poseen (entre dous e catro, no 1984-85), e, s'obre 
todo, tendo en conta a entidade e variedade de ramas que ofrecen os mesmos. 
Deste xeito, as catro capitais de provincia ademáis de Santiago, Ferrol e Vigo, 
atenden tanto á demanda interna ou da área de vecindade ( co 1. º Grado e as 
especialidades máis comúns), como a xenerada en amplas comarcas próximas 
ou en toda Galicia (isto acontece coa rama de artes gráficas en Ferrol). Nas vilas 
que exercen como cabeceiras comarcais, tamén é normal o emplazamento dun 
Instituto de F.P., orientado básicamente a preparar aos alunas de l.º Grado e das 
ramas máis extendidas de F.P. 2 (automoción, electricidade, administrativa e 
metal). A zona de recclutamento dos estudantes, coincide en xeral coa bisbarra 
funcional definida polo comercio e os servicios persoais destes pequenos 
núcleos urbanos. Entón, a existencia de centros deste nivel educativo reforza o 
papel central dos asentamentos vilegos, sobretodo se ternos en conta que para 
F.P. 1 existe transporte escolar gratuito nas áreas rurais. Un terceiro tipo de 
núcleos de poboación, onde se emplazan Seccións Delegadas de l.º Grado de 
F.P., son algunhas capitais municipais (A Pontenova, Palas de Rei, Forcarei, A 
Cañiza, etc.), cun efectivo demográfico entre 500 e 2.000 habitantes. Nestes 
casos , topámonos con centros de ensino moi modestos (nunca superan os 100 
escolares inscritos), nacidos como consecuencia de reivindicacións locais de 
pobos que non teñen capacidade para albergar un Ins'tituto de Bacharelato. 
Paradóxicamente a oferta destas Seccións, radicadas en espacios de economía 
agraria diríxese, normalmente, á especialidade administativo-comercial ou de 
electricidade (is to sucede, a título de exemplo, en Palas de Rei, concello cun 85% 
da poboación activa encadrada no serctor primario). 

No referente aos estudos universitarios, hai que significar, antes que nada, 
a enorme concentración da oferta en Santiago de Compostela. Esta cidade, na 
actualidade tamén capital política da Comunidade Autónoma galega, aparece, 
desde hai séculas, especializada na función educativa superior, que explica a 
existencia dunha poboación flotante de case 30.000 xóvenes, nunha urbe cun 
efectivo demográfico estable de 82.538 habitantes (1981). Sen embargo, sería 
excesivamente simplista resumir a análise deste nivel de ensino a este feíto 
sobresaínte, xa que nos últimos anos o espectacular aumento no número de 

alunos universitarios e a apertura de novos centros tende a introducir cambios 
significativos. Por unha parte, o vertixinoso crecimiento da matriculación rexis
trado, derivou na creación de novas facultades (de seis en 1970, pásase a once 
no 1985), escalas e servicios universitarios en Santiago, así como un chamativo 
proceso de especulación urbanística motivado pola masiva demanda de pisos de 
aluguer (mediante contratos de temporada), Colexios Maiores e pensións, e 
comercio ou servicios persoais de forte especialización para unha poboación 
nova e de alto nivel cultural. A universidade determinou, até hai pouco tempo, 
toda a vida da cidade, pero tamén chegou a colapsar, en boa medida, o seu 
funcionamento. O interés dos promotores inmobiliarios por incrementar os seus 
marxes de beneficios, trouxo como consecuencia un encarecimento abusivo dos 
precios da vivenda e a creación de novas zonas residenciais altamente densifi
cadas onde se reduciu á mínima expresión a superfice destinada a espacios non 
edificables: Esta situación ten convertido a Compostela nunha cidade moi cara, 
nalgunhas áreas nalgunhas áreas agobiante, e con escasez de solo urbanizable, 
para desenvolver cara o futuro a súa orientación educativa, mentres non se 
replantexe en profundidade a actuación dos poderes públicos sobre o ordenación 
do espacio. 

Este proceso de "saturación" constatable en Santiago, animou, en épocas 
recentes, as reivindicacións localistas de descentralización da oferta universita
ria en Galicia, propostas que obtiveron o respaldo de bastantes persoas, 
reticentes á hora de enviar aos seus fillos a cursar estudos superiores na cidade 
do apóstolo. Como froito destas presións, conseguiuse o potenciamento de 
novos campus da universidade galega, especialmente en A Coruña, Vigo e Lugo, 
coa creación dalgunhas facultades, escalas de enxeñeiros técnicos e aparellado
res e a ampliación dos Colexios Universitarios existentes. Polo tanto, hoxendía, 
camíñase cara a consolidación da función educativa superior en distintas cida
des donoso país, aínda moi alonxadas de poder competir en número e relevancia 
dos centros con Santiago. Nos próximos anos é previsible a continuación da 
polémica que opón: aos partidarios de unha única universidade en Galicia, bá
sicamente localizada en tomo a Compostela, o que facilitaría a súa mellor dota
ción infraestructura! e de servicios; dos que manteñen a necesidade de crear ou
tras universidades en Galicia, ou cando menos, acelerar o proceso de apertura de 
facultades alternativas a Santiago, para así achegar a oferta <leste nivel de ensino 
a unha demanda social en aumento. 

As últimas liñas <leste apartado adicaranse a reflexionar sobre a localización 
dos Institutos de Bacharelato, cuestión quemáis adiante abordaremos dun xeito 
moito máis detido <

13). A especial importancia <leste tipo de centros de ensino 
medio, ven dada polo seu emplazamento nas cidades e vilas de toda Galicia, polo 
que a análise das súas áreas de influencia é un dato de incuestionable interés para 

medir a importancia dos centros comarcais na organización do territorio. Se coa 
política de concentración escolar en E.X.B. se constataba unha promoción 
deliberada das cabeceiras municipais, coa diversidade interna detectada na F.P. 
era difícil establecer conclusións xeneralizables, e coa articulación da oferta 
universitaria só podíamos elaborar unha xerarquía interurbana moi simple, cun 
estudo sobre o centenar ele Insitutos de B.U.P. existentes, será posible coñecer 
mellar a importancia das comarcas funcionais na realidade presente de Galicia, 

aínda que estas unidades espaciais carezan na actualidade de entidade legal. Hai 
que ter en con ta, que a diferencia do que sucede na E.X.B. ou na F .P. 1 coas redes 
de transporte escolar, a elección dun determinado centro público de bacharelato 
para matricularse depende da libre decisión dos pais do aluno (se exceptuamos 
algúns barrios de Vigo, A Coruña, ou Santiago, con déficit de prazas escolares), 
polo tanto con esta toma de postura non condicionada estase optando polos 
núcleos urbanos que se consideran máis próximos, con mellar accesibilidade 
desde a residencia familiar, que son percibidos como cabeceiras dun territorio. 
Nesta elección cobrará un especial papel, a visión subxectiva das persoas, que 
bastantes veces antepoñen criterios afectivos, existenciais ou de prestixio social, 
a simples cálculos racionais de costes que se poden xenerar. A administración 
educativa levou á práctica unha política comarcalizadora, a intensidade e límites 
destas bisbarras son definidos palas persoas, cando escollen inscribir aos seus 
fillos nun instituto e eliminan a posibilidade de facelo nos de outras localidades. 

B._AS UNIDADES TERRITORIAIS DE GALICIA E AS PROPOSTAS 
DE FUTURA COMARCALIZACIÓN 

Ao longo das páxinas anteriores, a utilización dos términos aldea ou lugar, 
parroquia, concello ou municipio, e comarca (en galega existe outra aceptación, 
bis barra, co mesmo significado), foi bastante frecuente na aproximación que 
realizamos sobre o impacto da dotación educativa na organización do territorio. 
O emprego <lestes vocablos é consustancial a calquera estudo xeográfico que se 
realice en Galicia, en consecuencia non estará de máis adicar uns parágrafos a 
rreflexio~ar sobre o seu significado, recollendo as interpretacións que a nosa co
munidade científica ten elaborado, até o momento, sobre eles. Consideramos que 
esta tarefa é indispensable para a mellar comprensión do traballo que en tomo á 
área de influencia dos Institutos de B.U.P. se desenvolverá posteriormente, asi
mesmo, para as persoas non familiarizadas coa realidade espacial galega, esta 
clarificación conceptual debe facilitar a comprensión dalgúns pasaxes, que 
quizás resulten oscuros, do apartado precedente. 

De todos é sabido que Galicia, en xeral todo o Norte da península, posee un 
número moi elevado de entidades singulares de poboación. Non nos topamos, 

case nunca, con vivendas ailladas unhas das outras, senon que o normal é a 
existencia de pequenas aldeas ou lugares, que cunha cifra variable de veciños 
segundo as zonas (entre 3 e 50 o máis corriente), constitúen a unidade básica do 
hábitat do pais04>. Moitas delas naceron nos diferentes séculas de colonización 
agrícola da Idade Media, e o seu emplazamento estaba directamente condicio
nado polas cualidades que ofrecía o medio natural. Tamén, en épocas bastante 
recentes do presente século, compre falar do nacimento de novos pequenos 
núcleos de asentamento poboacional, xurdidos na maioría dos casos, gracias ao 
desenvolvimento das vías de comunciación. 

Sen embargo, e a pesar da súa importancia cuantitativa, as aldeas ou luga
res, teñen desde sempre unha débil relevancia na organización social do espa
cio, onde a unidade elemental a tomar en consideración é a parroquia<15) _ Esta
mos diante da célula básica do poboamento galego<16

), definida nalgúns casos 
como un ente mora1<17

), como o espacio onde se percibe mellor o efecto de ve
cindario mediante unha serie de prácticas de axuda mutua e de distintas modali
dades, hoxe en certa decadencia, de propiedade comunal. Se seguimos a nova ter
minoloxía empregada pola xeografía humanística, hai que sinalar que boa parte 
dos habitantes do mundo rural, teñen un sentimento de pertenenecia, case 
sempre, referido á parroquia, sendo moi minoritario asociar o sentido do lugar 
a unha aldea en concreto. N este senso, é interesante manifestar que cando realicei 
o traballo de recollida de información sobre as áreas de influencia dos institutos , 
un segmento abrumadoramente hexemónico dos estudantes, poñían a sua direc
ción referida á parroquia da que formaban parte. A entidade da vida parroquial 
ten sido reivindicada desde numerosas análises realizadas por científicos sociais 
do país, xa que, paradóxicamente, estas unidades con plasmación territorial<13) 

non poseen recoñecemento administrativo algún. Agora ben, sería un erro 
magnificar no presente o papel da parroquia cando se ten comprobado un 
debilitamento do seu protagonismo nestes últimos anos. Neste proceso ten moito 
que ver a mellara xeral das comunicacións, a maior movilidade da poboación 
(sobretodo amáis nova), e, moi probablemente, a chegada da democracia aos 
Axuntamentos, coa conseguinte consolidación dun poder municipal máis forte, 
con superior capacidade de actuación económica, e cunha xestión máis transpa
rente. En xeral, pódese decir que existe unha decadencia do mundo parroquial 
nas áreas desenvolvidas e urbanizadas da Galicia occidental, e unha maior 
pervivencia do seu tradicional caracter nas comarcas agrarias do interior. 

En Galicia existen 3.773 parroquias , que foron tomadas como base para o 
noso estudo, en parte porque resultaba máis cómodo referirse a elas, que á 
multitude de aldeas existentes, pero tamén se ternos en conta que nos datos de re
sidencia cubertos polos alunos, maioritariamente se facía alusión a esta unid~de 
do territorio. Non obstante, compre clarificar que nas cidades actuouse dun xeito 

diferente (débense colleras informacións a escala de rúa, para logo agrupalas en 
barrios ou distritos), e que as vilas foron tomadas en conxunto, facendo caso 
omiso a súa posible división interna en parroquias. 

Unha polémica que sempre tende a enfrentar aos estudosos da realidade ga
lega, e a viabilidade e conveniencia da división administrativa en municipios da 
nosa terra. De feito, cando se decretou a creación dos concellos para sustituir ás 
xurisdiccións do Antigo Réxime, estábase optando por unha organización 
totalmente arbitraria do territorio, articulación que só respondía aos intereses 
dun goberno desexoso de centralizar o poder, que non respetaba a diversidade 
interna das distintas partes constitutivas do Estado Español. Despois de case 
cento sesenta anos do seu funcionamento, medir o arraigo das entidades 
municipais, resulta moito máis complicado, e en todo caso haberá que estable
cer conclusións matizadas sobre a súa importancia. Dunha banda, as cabeceirass 
de boa parte dos concellos galegos, só consiguen centralizar unha porcentaxe 
moi baixa da actividade económica desenvolvida no seu espacio de pendente, 
non lograron convertirse nos centros comerciais de referencia para o seu entorno 
rural, e a gama de servicios públicos que chegan a ofrecer resulta bastante escasa, 
xa que estamos <liante de unidades administrativas, que en poucas ocasións, 
acadan un efectivo demográfico superior aos 10.000 habitantes. O estreito marco 
municipal non consigue dar resposta a unha serie de necesidades da poboación, 
que prefire recurrir ás vilas centro de comarca, ou se se trata de solventar 
cuestións administrativas de relevancia, á capital provincial. Non obstante, estas 
consideracións non poden facernos esquecer que o concello é un ámbito 
plenamente asumido para desenvolver outro tipo de funcións. Entre elas, todas 
as relacionadas co poder local; ninguén cuestiona a potestade dos axuntamentos 
para realizar unha parte dos in vestimentos públicos, e son moi escasos os intentos 
de segregación de grupos de parroquias respecto ao término municipal aoque 
pertenecen< 19

) . Asimesmo, a asistencia médica primaria e, máis recentemente, a 
de servicios sociais realízase primando estas unidades administrativas e este 
feito non plantexa excesivas contestacións. Polo tanto, cabe falar dun relativo 
éxito da división municipal nos aspectos referidos ao achegamento de determi
nadas prestacións públicas ao ciudadano, mentres que a canalización da capaci
dade productiva dun territorio e a satisfacción da demanda de ocio ou servicios 
persoais realízase a escala de comarca. 

Na análise das áreas de reclutamento dos Institutos de B.U.P., poñerase de 
manifesto a débil coerencia interna dos concellos, cando a localización dun es
tablecemento público (ou privado) de certo rango se realiza a nivel de bisbarra. 
Toparémonos con que dentro dun mesmo municipio os habitantes das distintas 
parroquias poden optar por cabeceiras comarcais diferentes, dun xeito similar ao 
que sucede, cando se trata de realizar compras de relativa entidade, cando hai que 

comercializar o producido na explotación ( ou empresa) familiar ( ou da queseé 
un asalariado), ou cando hai que sair a divertirse. A administración local conta 
con un amplo respaldo para que siga actuando no marco dos concellos actuais, 
pero, curiosamente, o ·_; pobos capital de municipio teñen fracasado, en boa 
medida, como centros capaces de cimentar a unidade dos territorios que deles 
dependen. 

Polo que levamos exposto até agora, non cabe dúbida de que unha das pa
labras máis empregadas é a de comarca ( ou bis barra), vexamos pois a qué nos 
queremos referir. En todas as aportacións feitas sobre unha futura división ad
ministrativa de Galicia, máis acomodada á realidade socioespacial existente, fá
lase da comarcalización do territorio, como a súa articulación nun número va
riable de bisbarras (entre 30 e 50 case sempre), rexidas por un núcleo cabeceira 
(vila, pequena urbe, cidade), que as dote de unidade, ao exercer unha eficiente 
función centralizadora sobre o espacio dependente, e que sexa susceptible de 
recibir determinadas funcións administrativas e a radicación dos novos servicios 
públicos que se vaian creando. Esta reivindicación da comarca parte da consta
tación, xa comentada, de que na Galicia actual son as vilas e as cidades, os 
núcleos que actuan como verdadeiros centros rectores e de decisión, tanto a nivel 
económico e comercial, como en aspectos relacionados coa cultura, o ocio e a 
difusión dos novos xeitos de comportamento social. Asimesmo, as posicións 
favorables ao recoñecemento legal do protagonismo da bisbarra, pretenden o 
achegamenio ao ciudadano de bastantes servicios da administración, hoxendía 
centralizados a escala provincial ou rexional. Tamén se trataría de liberar 
dalgunhas competencias, financieiramente moi gravosas, aos concellos, para 
transferilas ás novas entidades supramunicipais, que sempre se poderían facer 
cargo delas dada a súa maior poboación, e en consecuencia poseedoras duns 
recursos presupostarios superiores. Por último, as propostas comarcalizadoras, 
levan implícita a idea de correxir, no posible, as desigualdades interterritoriais 
no concemente ao desenvolvimento económico, algúns autores<20

) mesmo falan 
de atención especial (discriminación positiva, segundo a nova terminoloxía 
xeográfica<21 )) , ás áreas máis desfavorecidas no presente. 

Estas análises sobre a comarcalización, aínda que pretenden estructurar á 
Galicia do futuro en varias decenas de novas entidades administrativas, co 
mesmo grado de autonomía nas súas actuacións, non se esquecen de que no te
rritorio existen asentamentos urbanos de importancia desigual, susceptibles de 
ser ordenados xerárquicamente. Así, non é de extrañar, que nas consideracións 
previas á delimitación do espacio en bisbarras, sempre se poña de manifesto a 
existencia de dúas grandes cidades rectoras a escala galega, A Coruña e Vigo, 
que co apoio do u tras urbes (Ferrol no primeiro caso e Pontevedra no segundo) 
e núcleos vilegos próximos, consiguen definir amplas rexións urbanas de enorme 

potencialidade económica, no marco dun pais cunha industrialización polariza
da(22). Xunto a estes dous eixos de desenvolvimento, as áreas Vigo-Pontevedra 

e A Coruña-Ferro!, compre referirse a Santiago, Lugo e Ourense como cidades 
cabeceira de extensos sectores do interior. Santiago combina o seu carácter de 
centro principal de todo o Sur da provincia coruñesa e unha franxa do Norte de 
Pontevedra, coas súas funcións de capital política de Galicia e destacada sede 
universitaria. Lugo e Ourense, actúan como urbes rectoras dunha Galicia oriental 
menos desenvolvida e volcada cara as actividades agrarias, mantendo unha forte 
atracción sobre gran parte dos territorios incluidos nas súas respectivas 
provincias (só a Mariña luguesa e O Valdeorras mostran moi pouca dependencia 
respecto a estas capitais). A inexistencia de cidades medianas (de 25.000 a 
50.000 habitantes) en Galicia, fai que o seguinte escalón individualizable dentro 
da rede rubana, sexa o definido polas vilas, núcleos, xeralmente, cun efectivo 
demográfico total entre 3.000 e 12.000 persoas, que serven de centros económi
cos e de servicios, a espacios rurais que poden atinxir unha poboación variable 
entre os 15.000 e os 50.000 habitantes. Estes asentamentos vilegos acostumbran 
a poseer un nivel de especialización comercial moi parella e a localización de 
servicios públicos de certo rango (centros de saúde, xuzgados comarcais, 
polideportivos cubertos, institutos, etc.) tende a producirse en case todos os 
casos. Sen embargo, dentro deles son apreciables claras diferencias internas, 
segundo o grado de industrialización que teñan, se son portas pesqueiros o~ non, 
se desenvolven unha importante función turística, ou, simplemente, dependendo 
da súa situación, que vai desde as proximidades dunha grande urbe (núcleos 
pertenecentes ás Rexións Urbanas de Vigo ou A Coruña), até sectores deprimi
dos da montaña. Por debaixo <leste grupo de pequenas entidades urbanas, apenas 
si se deben sinalar algunhas capitais municipais, como organizadoras dun 
reducido espacio próximo, pois xa foi comentado, que na maioría das ocasións, 
as cabeceiras de concello teñen fracasado no momento de convertirse en lugares 
centrais dos seus territorios dependentes. 

En síntese, do comentado nestes últimos parágrafos dedúcese: dunha parte, 
que o recoñecemento oficial das entidades comarcais, implicaría unha organiza
ción administrativa do espacio, máis racional, que daría mellor resposta á súa 
dinámica presente; doutra, que se ben a noción de bisbarra conleva certa uni
formización no tratamento destas unidades do territorio, non é conveniente pa
sar por alto, que cada unha delas responde a unha realidade diferenciada, pro
ducto do recente proceso de urbanización do país, que ten potenciado o papel das 
súas principais cidades, como centros de poder e decisión indiscutibles. Este 
feito explica que en bastantes propostas de división comarcal de Galicia, se 
introduza o concepto de rexión, como un amplo espacio centralizado por unha 
urbe, que integre no seu interior a varias das comarcas delimitadas. 

Cando analisemos as áreas de influencia dos Institutos de B.U.P., toparé
monos cunha visión das comarcas educativas que tende a homoxeneizar o que 
acontece en áreas de características moi desiguais. Isto é lóxico, pois estase a 
estudar unha función urbana que se presenta baixo un mesmo tipo de estable
cementos no territorio. Aparte desta cuestión, o indagar sobre casos concretos en 
diferentes partes de Galicia, pode traer como resultado entender o papel dos 
centros comarcais, como algo matizadamente cambiante, segundo o espacio 
onde se sitúen. Por último, o tipo de desplazamentos cotidianos dos estudantes 
entre a súa vivenda e o centro de ensino, evidenciará desigualdades nas condi
cións de vida dos habitantes en función da súa zona de residencia, feito que 
poñerá de manifesto a necesidade das políticas territoriais · de discriminación 
positiva na nosa terra. 

C. A ORGANIZACION DO TERRITORIO DERIVADA DA LOCALI
ZACION DOS INSTITUTOS DE BACHARELATO. V ALORACION 
GLOBAL E ESTUDO DALGUNS CASOS CONCRETOS. 

Na introducción xeral a este estudo, aportábanse uns datos sobre o impre
sionante crecimento da matriculación de alunas en bacharelato. Como resultado 
<leste proceso, desenvolvido desde os anos sesenta, de escolarización masiva dos 
xóvenes de 15 a 20 anos, teremos un significativo aumento no número de centros 
públicos de ensino medio en toda Galicia. Deste xeito, as cidades deixan de ser 
o lugar preferente de radicación dos institutos, que, hoxendía, surxen como 
establecementos públicos estreitamente vinculados ás vilas cabeceira de bisba
rra. Pódese afirmar, sen temor a equivocamos, que a industrialización e a 
expansión do sistema de mercado no territorio galega, traen como unha das suas 
manifestacións, o auxe da demanda social de educación secundaria, feito que 
provoca a apertura de moitos centros novos <leste nivel do ensino, centros que 
nunha boa porcentaxe dos casos situaranse en núcleos de poboación que, até 
entón, carecían desta función urbana, polo que nos toparemos cunha orga
nización do espacio novedosa, de indudable interés para a valoración do fenó
meno comarcal no noso país. 

Coincidindo coa promulgación da Lei Xeral de Educación, isto é, no ano 
1970, existían en Galicia un total de 36 locais destinados a prestar formación aos 
estudantes de bacharelato elemental e superior. No curso 1980-81, a cifra de 
Institutos e Extensiónsde B.U.P. xa ascendía a 73, e, na actualidade (curso 1987-
88), o seu número elévase a 109. No cuadro n.º 1, desglósanse estes centros 
segundo a denominación legal que poseen, terminoloxía que trataremos de 
explicar brevemente, para despois iniciar a análise dos cambios producidos na 
súa localización. 

CUADRO N.º 1 

1970 1980-81 1987-88 

-INSTITUTOS DE ENSINANZAS MEDIAS 

OU BACHARELAT0 .......... ................ ...... .. .. .... ... ... ......... ... 16 .......... ............ 67 ... ... .... ... .... .... 103 

-SECCIONS DELEGADAS OU EXTENSIONS ... ................. 7 ........... .. .... .. .... 6 .. ....................... 6 

-INSTITUTOS TECNICOS ................................ .... .. ... .. ... ... ... 9 ............. ....... ... - .. ........ .............. -

-SECCIONS FILIAIS ................. ... ... .... ................ .. ... ..... ..... ..... 4 ... ... ... ... ...... .... - .... ..... .. ...... ....... -

TOTAL ....... ... ...... .. ................ ......... ................. 36 ..... ........ ... .. 73 .............. ... .... .. 109 

Para elaborar este cuadro evolutivo foron agrupados os Institutos de Ensi
nanzas Medias (incluían os antigos estudos de bacharelato elemental, superior e 
preuniversitario) e os actuais Institutos de Bacharelato (B.U.P. e C.O.U.), pois 
coa reforma educativa de 1970, realizouse este cambio de denominación, unha 
vez producida a reestructuración do ensino secundario. As Seccións Delegadas 
viñan a ser centros públicos de bacharelato, recén creados e/ou de baixa matri
culación, que dependían dun instituto matriz. Nos últimos anos, a admi
nistración educativa eliminou esta calificación legal, e hoxe utilízase o término 
"Extensión", para aqueles centros subordinados orgánicamente ao instituto do 
que naceron. Tanto as Seccións Delegadas como as Extensións, aparecen en ba
rrios-das cidades con problemas de escorlarización ou en localidades onde a cifra 
de alunos de bacharelato non é suficiente para decidir a apertura dun instituto 
independente. Case sempre, estas prolongacións de centros consolidados, teñen 
un carácter provisional, sendo os embrións de novos institutos plenamente 
recoñecidos. Os Institutos Técnicos foron eliminados pola LX.E., xa que os 
estudos que ofrecían, o chamado bacharelato técnico ou laboral, que pretendía 
combinar unha formación teórica e unha especialización profesional para os 
xóvenes, foron suprimidos e os edificios adicados a este cometido transformados 
en Institutos de Bacharelato. Por último, as Seccións Filiais eran centros nacidos 
de convenios entre o M.E.C. e outras institucións oficiais (sobretodo diputa
cións), que en aspectos administrativos debían estar ligados a un Instituto de 
Ensinanzas Medias. 

En canto á evolución locacional seguida por estes centros, será necesario, 
antes que nada, fixamos no cuadro n. º 2 e nas figuras n. º 1, 2 e 3. No cuadro 
clasificase a dotación educativa segundo o tipo de núcleos de poboación onde se 
ubica: as sete cidades do pais; as vilas cabeceiras comarcais; e, outros lugares 
de menor entidade, case sempre situados en . espacios de intensa ocupación 

humana, pertenecentes ás Rexións Urbanas de A Coruña-Ferrol e Vigo-Ponte
vedra. Nos mapas recóllese a repartición dos insitutos no territorio galega, to
mando como base os anos 1970, 1980-81 e 1987-88. 

CUADRO N.º 2 

1970 1980-81 1987-88 

, _ 

-CIDADES .... ... .... ... .. ... ........... ... ........... ..... ...... 21 (58,33%) ......... 30 (41,10%) .. ....... .41 (37,61 %) 

-VILAS ...... .. ... .. : ... ................ .... ............ .. ......... 15 (41,67%) ....... .42 (52,53%) ......... . 55 (50,46%) 

-OUTROS NUCLEOS ..... .... ... ......... ... .. ... ......... - (---) ... .... ... 1 ( 1,37%) .. ... .... .. 13 (11,93%) 

A primeira impresión que recibimos ao observar estes datos sobre a evolu
ción seguida polos centro públicos de bacharelato, en canto ao seu emplaza
mento, é que as cidades pasan de concentrar a maior parte da oferta neste nivel 
educativo, a unha situación presente na que o número total de institutos das sete 
urbes galegas, supera por pouco a cifra dun tercio dos existentes no país. Neste 
sentido, resulta interesante sinalar que as catro capitais de provincia, xunto a 
Vigo, Santiago e Ferrol, supoñían o 27,02% da poboación galega en 1970, e no 
1986 o 32,20%, porcentaxe moi similar á representada polos seus 41 esta
blecementos de ensino sobre os 109 que funcionan na actualidade, se ben é ne
cesario clarificar que o seu superior volume de matriculación promedio, xusti
fica que, hoxendía, o 56,75% dos estudantes de B.U.P. e C.O.U. asista ás clases 
dos centros localizados nestas cidades. En todo caso detéctase unha perda de 
importancia <lestes núcleos principais, como focos de atracción dos alunas de 
bacharelato das áreas próximas, proceso que estudaremos detidamente nos 
seguintes parágrafos. 

No 1970, estas cidades poseían 13 dos 16 Institutos de Ensinanzas Medias 
que se foran creando, a razón de dous, un Masculino e outro Femenino, en cada 
locali fade, se exceptuamos o caso de Ourense cun só centro. Todas as Seccións 
Filiais e catro das sete Seccións Delegadas, tamén se emplazaban tentando 
atender a crecente demanda xurdida nos barrios más populosos destas urbes. De 
feíto, as cidades non só tiñan a maioría dos locais de ensino medio de Galicia, 
senon que o seu predominio era abrumador naqueles tipos de estudo de máis nlto 
prestixio social. A presencia, na súa paisaxe urbana, dos institutos mellar 
dotados, con máis historia, e cun número de plazas escolares superior, conver
tiaas en centros indiscutibles <leste nivel educativo, aos que os alunas de gran 
parte das bisbarras próximas ou do territorio provincial de pendente debían 

acudir, se desexaban completar a súa formación previa ao acceso á Universidade. 
Mesmo, naquelas áreas onde as vilas cabeceira dispuñan dun Instituto Técnico 
ou unha Sección Delegada, era frecuente que bastantes xóvenes se desplazasen 
á cidade más próxima, pois os institutos ou os colexios privados de Bacharelato 
das capitais, sempre eran preferidos polas familias máis pudientes para matricu
lar aos seus fillos , xa que os consideraban dunha maior calidade formativa. Os 
estudantes das zonas rurais que cursaban estudos nas cidades, recurrían aos 

Colexios Menores, ás pensións ou á vivenda dalgún familiar, para residir nestas 
urbes ao longo da semana, e só volvían ao seu lugar de procedencia os sábados 
e domingos, ou cando se acumulaban varios días non lectivos. 

A década dos setenta supón a apertura de novos institutos en todas as cida
des, a un ritmo moi superior que o de decenios anteriores. Deste modo, no 1980-
81, as dúas principais urbes galegas, Vigo e A Coruña, atinxían a cifra de seis 
centros públicos de B.U.P. cada unha. Nos dous casos, continuaban a desenvol
ver o seu labor os tradicionais institutos Masculino e Femenino, e xunto a eles 
foran inaugurados outros establecementos ubicados en barrios de forte creci
mento (Coia, O Calvario, Agra do Orzán, Zalaeta, etc.), centros que xa eran 
recoñecidos oficialmente como Institutos de Bacharelato independentes, cando 
dez anos antes, ou ben non existían, ou ben eran modestas Seccións Delegadas 
que funcionaban con carácter de provisionalidade. Nas demais cidades do país, 
a cifra de institutos elevárase até tres ou catro, como resultado da construcción 
de centros mixtos (para homes e mulleres) de B.U.P. e C.O.U., que tentaban dar 
respota a unha demanda urbana en forte aumento. Aínda que o período 1970-80 
implica unha mellora sensible na dotación educativa das capitais, hai que facer 
constar que o papel destas localidades como lugares de atracción para os 
estudantes das bisbarras próximas debilítase considerablemente. A causa desta 
perda de centralidade dos pimcipais núcleos urbanos, débese buscar no impulso 
recibido pola apertura de institutos nas cabeceiras comarcais (recordemos que 
se inauguran 27 novos centros nestas entidades), locais de ensino que agora van 
poseer sempre a mesma categoría oficial que os das cidades, e que, pouco a 
pouco, -irán canalizando a maioría da matriculación das áreas onde se sitúan. 
Entón, o nacimento de centros públicos de bacharelato nas urbes, a partir da 
LX.E., foi máis que nada o intento de dar resposta ao espectacular incremento 
da escolarización dos xóvenes de15 a 20 anos, constatable nos barrios máis 
poboados, e de recente urbanización, das cidades. Aparte das necesidades 
intraurbanas, estes institutos dos sete núcleos principais, seguían atendendo a 
demanda da área de vecindade, así como a orixinada naquelas zonas relativa
mente ailladas da súa vila de referencia. 

Desde 1980, parecen ratificarse as tendencias evolutivas sinaladas para as 
capitais nos anos inmediatemente anteriores. Dunha banda, seguen a crearse 
máis institutos urbanos, para ofrecer postos escolares ás barriadas, até entón, 
desatendidas. Hoxendía, en A Coruña localízanse 8 Institutos de Bacharelato e 
2 Extensións, en Vigo outros 8 centros, e en Pontevedra, Ferrol, Santiago, Ou
rense ou Lugo, entre 4 e 5. Novamente, o sensible aumento da demanda social 
de ensino secundario, semella ser o factor determinante á hora de explicar esta 
ampliación da oferta educativa, especialmente perceptible nunhas cidades con 
altas taxas de poboación nova (os nacidos entre 1965 e 1975 soen constituir o 

grupo de idade máis numeroso), onde resulta moi difícil topar traballo para os 
xóvenes, e nun contexto de relativa crise da F.P., como alternativa á escolariza
ción en bacharelato, opción considerada por boa parte das familias como o mellar 
xeito de promoción social para os seus fillos. O espectacular crecimento, curso 
tras curso, das solicitudes de inscripción nos institutos de B.U.P., está a 
provocar, nos últimos tempos, graves problemas de masificación para os centros, 
e forza moitas veces á administración, a habilitar novas locais, escasamente pre
paradados, para acoller transitoriamente aos centenares de alunas que non teñen 
cabida nos institutos existentes. Estes problemas de saturación da oferta de 
B.U.P. e C.O.U., son significativamente graves en Vigo, A Coruña, Santiago e 
Ourense, a pesar de que, como veremos de seguido, cada ano que pasa son menos 
os estudantes das zonas rurais cercanas os matriculados nos institutos das 
capitais. Neste proceso, definido pola reducción das áreas de reclutamento dos 
centros urbanos de ensino medio, inflúen: as importantes trabas impostas polos 
propios institutos, xa bastante masificados, a aquelas instancias de inscripción 
das persoas residentes fara das urbes; e a política seguida, primeiro polo 
Ministerio e logo pola Consellería de Educación, tendente, a construir novas 
centros en sectores de alta densidade demográfica, situados nas inmediacións 
destas cidades. Compre indicar, que desde o 1980, nos arredores de A Coruña, 
foron inaugurados institutos en Arteixo, Oleiros e Sada; perta de Ferrol, en Pene, 
Mugardos e Narón; etc. Esta dinámica, fai que, na actualidade, sexa moi pouco 
importante a participación de alunas extraurbanos, nas cifras de matriculados 
nos centros das cidades, se exceptuamos os estudos nocturnos. Esta afirmación 
pode quedar perfectamente ilustrada nos datos aportados polo cuadro n.º 3. 

CUADRO N.º 3: PORCENTAXE DE ALUNOS DE OUTROS 
CONCELLOS MATRICULADOS NOS INSTITUTOS DAS CIDADES, 

NO CURSO 1986-87<23 l 

Estudos Diurnos Estudos Nocturnos 

-VIG0 ........................ ... .......... 2,53% ......... ............ ................. 4,89% 

-A CORUÑA .................... ..... 3,44% ....................................... 7,96% 

-SANTIAGO ......................... 22,54% .................................... 38,43 % 

-OURENSE ........................... 12,07% ........ ..... ........ ... ............ 12,59% 

-FERROL. ..................... ........ 10,00% .......... .. .. .. ................ .... 16,13 %< 24
) 

-LUGO <25 l ............................. 25,68o/a .................................... 13,43% 

-PONTEVEDRA ................... 18, 17% ........................ ........ ... . 30, 18% 

A observación dos datos estadísticos aportados por este cuadro, pon de 
manifesto, que son as dúas urbes máis importantes de Galicia, Vigo e A Coruña, 
as que reciben menos alumnado dos municipios circundantes. Nos dous casos, 
estamos <liante de cidades que definen significativas rexións urbanas, espacios 
próximos e de alta densidade de poboación, onde se foron creando institutos de 
bacherelato (Arteixo, Oleiros, Sada, Betanzos, Carballo, O Porriño, Nigrán, Re
dondela, Cangas, etc.), que atenden satisfactoriamente a demanda xenerada 
neste nivel de ensino. Mesmo, en determinados anos nos que se produciu un 
importante problema de masificación nos centros de Vigo e A Coruña, algúns 
estudantes destas capitais deberon matricularse en institutos de B.U.P. próximos 
(no 1986-87, detéctase este feito no l.B. de Arteixo ). Ademais, a escasez de 
plazas escolares nestas localidades dificulta a inscripción nos seus centros 
públicos de xóvenes doutros concellos, polo que non resulta extraña a súa baixa 
incidencia nas cifras totais de matriculación. As veces, pode ocurrir que algúns 
estudantes de zonas rurais oculten o seu lugar de procedencia cando solicitan 
un instituto, non obstante este fals.eamento consciente dos datos non debe ser moi 
importante, xa que nos estudos nocturnos admítense todas as peticións, sen ter 
en conta o lugar de residencia, e este feito non impide que o alumnado da propia 
cidade siga a ser abrumadoramente maioritario. 

A elevada porcentaxe de matriculación de estudantes foráneos en Santiago 
de Compostela, explícase pola conxunción de dous factores distintos. Dunha 
banda, a capital de Galicia, recibe importantes continxentes de alunos de muni
cipios limítrofes (Teo, Ames, Oroso, Yedra, etc.), cun efectivo demográfico to
tal bastante alto, e que non poseen centros públicos de ensino secundario. Doutra, 
detéctase a chegada de xóvenes bachilleres de toda Galicia ou rexións próximas, 
que, ben realizan o seu traslado académico en C. O. U., para lago.proseguir os seus 
estudos nunha facultade das existentes nesta cidade, ou ben, teñen irmáns 
maiores inscritos na Universidade, polo que se veñen a vivir con eles. 

Os demais núcleos rectores de Galicia (Ourense, Lu~o, Ferrol e Pontevedra), 
sinalan uns valores intermedios, entre a baixa taxa de afluencia de estudantes 
residentes fora da cidade, de Vigo e A Coruña, e a significativa presencia de 
escolares secundarios doutros concellos, en Santiago. En xeral, as porcentaxes, 
que varían dun 1 O a un 30%, son o resultado da atracción que os institutos destas 
localidades exercen sobre territorios moi próximos, conformadores das súas 

· respectivas áreas de vecindade. Unha lectura máis detida das fichas de matricu
lación nestes centros<26

), evidéncianos que en Lugo e Ourense tamén son impor
tantes as inscripcións de xóvenes procedentes de parroquias montañosas, mal 
comunicadas, aos que acceder cotidianamente a un instituto de ámbito comarcal, 
suponlles un forte problema, polo que unha vez decidido botar toda a semana 
lonxe da casa, prefiren facelo nunha capital. No caso de Ferrol, a menor 

participación dos alunas extra urbanos no volume global de matriculación, dé
bese á existencia de institutos moi amplos nalgúns concellos cercanos (Fene, 
Narón, Mugardos, ou, mesmo, Pontedeume). Os establecementos desta cidade 
recollen sobretodo a demanda xenerada noutras zonas, como Valdoviño, Neda, 
S. Sadumiño, A Capela ou Ares . Por último, a amplitude e intensidade da área 
de reclutamento rexistrada nos estudos nocturnos de Pontevedra, pode xustifi
carse pola ausencia desta modalidade de ensino nos institutos de Marín, Vila
longa-Sanxenxo, e, en menor medida, Cambados ou Vilagarcía. 

Até agora estivemos centrados exclusivamente en analisar a evolución das 
áreas de reclutamento definidas polos institutos das cidades, será conveniente 
efectuar esta mesma indagación referida ás vilas cabeceira de bisbarra. Se co
menzamos polo 1970, atopamos que eran moi escasos os pequenos núcleos 
urbanos galegas poseedores de centros de ensino secundario. Só existían Insti
tutos de Ensinanza Media en Monforte, A Estrada ( concellos con poboación 
próxima ou superior aos 20.000 hab.) , e O Porriño (lugar de radicación dun "Polo 
de Desarrollo"). As Seccións Delegadas tamén eran tres; localizadas en: Viveiro, 
a localidade de maior efectivo demográfico da extensa rexión da Mariña luguesa; 
Ribeira, centro económico do Barbanza; e Vilalba, seguramente favorecida por 
unha decisión de carácter político. En consecuencia, o máis frecuente era que as 
vilas, ou careceran dun centro público de bacharelato (podían funcionar acade
mias ou colexios privados como sustitutorios), ou, noutros casos, tivesen un 
Instituto Técnico. Nestes momentos existían nove centros deste tipo en Galicia, 
todos radicados en cabeceiras comarcais de certa entidade e tradición, se ben é 
previsible que non se aplicara ningún criterio de planificación á hora de 
construilos. Para esta data, pódese concluir que os asentamentos vilegos, 
salvando algunha excepción, non xugaban máis que un papel secundario na 
comarcalización educativa do territorio. Os xóvenes das parroquias vinculadas 
comercialmente a estes núcleos, en bastantes ocasións, eran enviados aos 
institutos das cidades para cursar os · seus estudos medios. De feíto, as Seccións 
Delegadas e os Institutos Técnicos non eran competitivos respecto aos estable
cementos mellar dotados, e cun prestixio superior, das capitais. Como resultado, 
só os alunas das familias menos pudientes se orientaban a estes institutos de 
bisbarra, case sempre a medio camiño entre unha formación teórica típica do 
bacharelato, e as ensinanzas prácticas orientadas á cualificación profesional. 

O período 1970-80 vai supor a aplicación en Galic.ia das directrices eman
das da LX.E. e dos estudos de planificación educativa nacidos a partir destare
forma, no referente ao bacharelato. Concretamente nas publicacións do M.E.C. <27

), 

poñíase de manifesto a necesidade de tomará bisbarra como unidade territorial 
idónea, para proceder á creación de novos institutos onde se impartisen as 
ensinanzas dos recén nacidos B.U.P. e C.O.U. A maioría das cabeceiras comar-

cais de todo o país, foron escollidas como lugar de emplazamento de gran parte 
dos institutos que se foron inaugurando, proceso que, a pesar de alongarse no 
tempo máis do previsto inicialmente pala administración, supuxo que o número 
ele centros públicos de bacharelato situados nas vilas pasase de 15, en 1970, a 42, 
en 1980. Nas localidades onde existían Seccións Delegadas ou Institutos 
Técnicos, procedeuse ao reacondicionamento das súas instalacións para conver
tilos en Institutos de B.U.P.<28). Así é todo, nunha boa porcentaxe dos casos\ 
houbo que partir da nada e construir edificios totalmente novas. O cambio nos 
hábitos sociais parece ser que foi máis lento, xa que só moi paseniñamente as 
familias foron considerando preferible enviar aos seus fillos a centros de ensino 
máis próximos, que pala súa escasa tradición (e xeralmente por contar cun pro
fesorado de menor idade), chegaban a suscitar algunha desconfianza. Non 
obstante, ninguén dubida que a década dos setenta foi o momento clave, no que 
se puxeron as bases para unha efectiva comarcalización educativa de Galicia, 
concretada nos estudos secundarios. 

Nos últimos sete anos (1980/81-1987 /88) semella terse debilitado a política 
de creación de novas institutos nas vilas galegas, xa que só se rexistra a entrada 
en funcionamento doutros trece centros. A causa desta desaceleración no pro
ceso está clara, unha boa proporción das cabeceiras de bisbarra xa poseían a 
función educativa secundaria rib 1980, e a partir de esta data, unicamente se 
construiron institutos en vi las de menor entidade, lugares centrais de áreas pouco 
extensas e medianamente poboadas, que sen embargo aparecían desatendidas na 
primera_fase da comarcalización emprendida para a dotación en bacharelato. 
Entre 1970 e 1980 construironse institutos de B.U.P. en vilas como Carballo, 
Pontedeume, Sarria, O Barco, Tui, etc ., mentres que algunhas das localidades 
escollidas para emplazar os centros públicos desde 1980, son, Muros, Sada, 
Alariz, O Grave, etc. Hoxendía, prácticamente ningún pequeno núcleo urbano 
galega carece dun instituto de bacharelato, polo que cara o futuro previsible que 
non se modifique apenas o mapa da dotación educativa existente, todo o máis, 
pudiera producirse a construcción dun segundo centro de B.U.P., en localidades 
de forte crecimento, organizadoras dun amplo espacio dependente. 

As cincuenta e cinco vilas galegas, que poseen un instituto de bacharelato, 
supoñen en total o 9,66% de efectivo demográfico do pais. Nos seus centros de 
ensino secundario cursan estudos o 36,91 % dos alunas de B.U.P. e C.O.U., 
matriculados en establecementos públicos das catro provincias. Normalmente, 
atopámonos cuns centros de capacidade promedio inferior aos das cidades, xa 
que a cifra de 24.694 xóvenes inscritos nestes institutos aínda está moi lonxe dos 
37.968 bachilleres que reciben a súa formación nas capitais. Pala contra, os 
locais públicos de educación secundaria ubicados nestas cabeceiras comarcais 
representan o 50,46% do conxunto de Galicia, frente ao 37 ,61 % dos emplazados 

nas sete urbes principais. A diferencia do observado nas cidades, a maioría dos 
escolares que asisten ás clases dos institutos vilegos, proveñen de parroquias e 
concellos onde non existe dotación educativa no nivel de bacharelato. 

Segundo a clasificación establecida para o cuadro n. º 2, existe un número 
crecente de institutos de B.U.P., que non se localizan, nen nas cidades, nen nas 
cabeceiras comarcais de Galicia, e polo tanto aparecen baixo o epígrafe "outros 
núcleos". A súa importancia numérica é baixa, non obstante reflexan un forte 
incremento entre 1980 (un só centro emplazado en Nigrán) e 1987-88, onde 
representan o 11,93% (13 locais de ensino) da dotación total de bacharelato. Se 
nos centramos en estudar a súa ubicación concreta, atopámonos que en seis 
casos, son institutos creados en pequenos núcleos das rexións urbanas de A 
Coruña-Ferrol e Vigo. Co seu funcionamento búscase atender a territorios moi 
poboados, próximos ás principais concentracións cidadanas do país, que asi ven 
aliviados os seus problemas de masificación nos centros de ensino medio. Nas 
indsu rializadas cercanías de Ferrol, situanse tres destes institutos (Barallobre
Fene, Narón e Mugardos), cun volume de matriculación en espectacular 
aumento (o I.B. de Narón pasou de 355 alunas no 1985-86, a 931no1987-88). 
Outros dous (Arteixo e Oleiros) xurden nas inmediacións de A Coruña, e, o máis 
antigo deles, o I.B. "Val Miñor" de Nigrán, extende a súa zona de recultamento 
polos concellos situados no Sur da área de vecindade de Vigo. Noutro sector do 
litoral galega de intensa ocupación humana, a ría de Arousa, radícanse outros 
catro centros de B.U.P. deste tipo (o I.B. de Carril, o I.B. de Vilalonga-Sanxenxo, 
o Instituto Municipal de Rianxo, e a Extensión de Vilanova de Arousa). En Carril 
e Vilanova, a súa recente creación responde ao intento de desconxestionar a 
oferta educativa do núcleo de Vilagarcía, e en Sanxenxo e Rianxo, o importante 
volume demográfico destes concellos, e a relativa mocedade da súa poboación, 
xustifican a construcción dos centros de ensino. Finalmente, ternos outros tres 
establecementos de B.U.P., en pobos capitais de municipios do interior galega 
(Guitiriz, Quiroga e Bande). O seu nacimento é o resultado de reivindicacións 
locais, que chegan a ser consideradas favorablemente, dado que afectan a 
territorios de escasa riqueza económica e precariamente atendidos por outros 
servicios públicos. 

Unha vez rematada esta aproximación xeral ao impacto da dotación educa
tiva secundaria na organización do territorio galega, resulta de interés adicar os 
últimos parágrafos do apartado, ao estudo de tres ámbitos comarcais concretos, 
onde sexa posible coñecer con detalle os límites das áreas de reclutamento dos 
institutos de B.U.P., tanto os radicados nas cabeceiras destas bisbarras, como os 
localizados nas cidades próximas, se chegan a xustificar desplazamentos se
manais da poboación xóven. Os espacios escollidos para a indagación, son 
bastante diferentes entre sí, reflexo dunha realidade territorial do pais, definida 

pola súa extraordinaria complexidade interna. A falta de espacio material, impí
denos incluir outras comarcas nesta análise, que só se referirá: á bisbarra fun
cional de Ribeira, ou, si se quere, á metade Sur da península do Barbanza, máis 
o concello do Porto do Son; á comarca de Lalín, chamada tamén, Terrado Deza; 
e, ao sector central da montaña luguesa, referenciado pola vila de Becerreá. 
Ternos entón, tres partes de Galicia de características contrastadas, desde un 
sector costeiro relativamente desenvolvido e cunha ocupación humana intensa, 
até un espacio montañoso, despoboado e deprimido económicamente, pasando 
por uns municipios de forte puxanza gandeira, no centro do país. Compre sinalar 
que no establecemento dos límites destes territorios a estudar, tivéronse en conta 
as distintas propostas de división comarcal elaboradas até o momento (2"i, se ben 
non se seguiu ningunha en especial, pois entendemos que o debate sobre a 
reordenación administrativa da Comunidade Autónoma Galega, está aínda 
aberto, non exluíndose futuras aportacións. 

As informacións sobre a procedencia dos alunas matriculados nos distintos 
institutos, obtivéronse da consulta das fichas perosais que a Xefatura de Estudos 
ou a Secretaría de cada centro, posee sobre os seus estuantes. Os datos refírense 
ao curso académico 1986-87, e a porcentaxe de escolares dos que se recolleu o 
seu lugar de residencia, supera sempre o 85% dos inscritos nestes institutos. Para 
unha mellar comprensión dos resultados que aporta este traballo, resulta nece
sario observar as figuras 4, 5 e 6. 

Se iniciamos esta breve exposición pola comarca de Ribeira, débese ter en 
conta, que nos cinco concellos estudados funcionaban tres institutos de bacha
relato (no 1987-88), a cifra incrementouse a catro, coa apertura dun centro mu
nicipal en Rianxo. Estamos diante dunha bisbarra cun efectivo demográfico 
total bastante elevado, 77 .571 habitantes ( 1986), e unha densidade de poboa
ción moi alta, 236,83 hab.Km. , onde non existe ningún núcleo urbano que lo
gre centrallizar todo o territorio. Aínda que a localidade de Ribeira (9.994 hab. 
en 1981) se destaque como o maior asentamento vilego deste espacio, compre 
sinalar que moitas parroquias do Barbanza toman como centro comarcal de re
ferenc ia outros lugares, como a Poboa do Caramiñal, Boiro, Noia, ou, mesmo, 
Rianxo. Esta compartimentación funcional do territorio, ten a súa clara expre
sión nas áreas de reclutamento definidas polos institutos que atenden a demanda 
destes municipios. Así o I.B. de Ribeira, o de máis tradición e capacidade de 
todos, só consigue ~:-<tender a súa influencia polo municipio onde se emplaza e 
a metade Sur du Porto do Son, xa que se ben algún alunas da Poboa continuan 
a recibir formación neste centro, hai que ter en canta o seu baixo número, e que 
se trata de xóvenes dos cursos finais do bacharelato, que comenzaron a estudar 
en Ribeira antes da creación dun centro público de bacharelato no Caramiñal. O. 
1.8. de Boiro mostra unha influencia similar na organización educativa do te-

TERRA DE LALIN 

Fig. 5 

Porcentaxe de asistencia dos alunos aos distintos institutos 

SECTOR CENTRAL DA MONTAÑA LUGUESA 

Fig. 6 

rritorio que o seu homólogo de Ribeira, e a súa inferior cifra de matriculación 
unicamente se debe a que recibe xóvenes de parroquias menos poboadas. A re

ducida área de reclutamento do Centro de Ensino Medio da Poboa do Carami

ñal, ven ser o resultado da súa recente inauguración, e, tamén da relativa deca

dencia desta vila como centro comarcal, diante do empuxe, rexistrado nos 

últimos decenios, polos núcleos veciños de Ribeira e Boiro. Finalmente, é inte

resante sinalar como algúns bachilleres da bisbarra, acuden a establecementos 

educativos situados fora dos límites deste espacio. Este feito pode indicar que: 

o sector septentrional do Porto do Son gravita prioritriamente sobre a vila de 

Noia; as parroquias de Rianxo, síntese máis vinculadas a Padrón que a Boiro; e, 

por último, que Santiago, mantén certa tutela sobre este espacio, pois aínda que 

só no Porto do Son sexa perceptible a existencia de desplazamentos estudiantís 

cara a Compostela, noutras parroquias dos restantes concellos aparecen escola

res inscritos nos centro públicos des ta cidade, se ben non atinxen o 10% dos 

bachilleres totais da zona. 

A bisbarra funcional de Lalín, que en case todas as propostas de comarcali

zación inclue os concellos de Dozón, Rodeiro, Agolada, Vila de Cruces, Silleda, 

e o do mesmo nome que a vila cabeceira, non posee máis que un instituto de 

bacharelato radicado no seu núcleo central (en 1981, Lalín atinxía unha po

boación de 4.944 hab.). A súa entratia en funcionamento, logo da transformación 

dun antigo Instituto Técnico, respondía aos criterios de descentralización da 

oferta educativa secundaria, emanados da Lei Xeral de 1970. Pretendíase coa súa 

creación atenderás necesidades xeneradas nestes seis concellos, sen embargo a 

análise da área de reclutamento que sinala na actualidade_., mostra que algunhas 

zonas deste territorio non dependen, respecto a este servicio público, de Lalín, 

feito que pode indicamos realmente cales son os límites da influencia desta vila 

comercial sobre o seu espacio próximo. Os datos referidos pola figura 5, mostran 

claramente que os municipios de Rodeiro, Dozón, Lalín e a parte oriental de Si

lleda aparecen plenamente vinculados co núcleo lalinense. Non obstante, en Vi la 

de Cruces e o Oeste de Silleda, a proximidade de Santiago, tende a debilitar 

sensiblemente a atracción xenerada pola cabeceira comarcal. Asimesmo, non 

cabe dúbida de que unha serie de parroquias septentrionais de Agolada form an 

parte da comarca educativa de Melide, e que este término municipal, situado nun 

extremo da provincia de Pontevedra, ten maiores relacións con Lugo ou Santiago 

de Compostela. 

O último espacio contemplado neste achegamento, o sector central da mon

taña luguesa, apenas posee un asentamento vilego, Becerreá, de mediocre enti

dade ( 1.139 hab. en 1981 ). A existencia dun centro público de bacharelato nesta 

localidade, pon de manifesto as limitacións do n.úcleo como organizador dun 

territorio dependente, pois a área de reclutamento definida, só atinxe o propio 

municipio, As Nogais, Cervantes, e as parroquias orientais de Baralla. Moitos 
estudantes des ta zona montañosa e deprimida, optan por recibir a súa formación 
en Lugo, xa que as distancias a recorrer para asistir ás clases en Becerreá, 
dificultan a práctica cotidiana dos desplazamentos residencia-instituto. Ademais 
algunhas parroquias de Navia de Suama e a totalidade de Triacastela, toman 
como referencia outros núcleos vilegos próximos, como A Fonsagrada, no 
primeiro caso, e Sarria, no segundo. Sen embargo, e a pesar do baixo volu1:11e de 
matriculación do I.B. de Becerreá (194 alunas no 1987-88), débese valorar 
positivamente a decisión da administración educativa de potenciar esta pequena 
cabeceira comarcal como lugar de radicación dun centro de bacharelato, xa que 
o desenvolvimento de asentamentos-clave en áreas atrasadas e de escasa poboa
ción, é unha das medidas que poden axudar a superar a marxinación destas 

comarcas. 

E. CONCLUSIONS. 

Ao longo deste estudo pretendeuse reflexionar sobre un tema de indudable 
interés xeográfico, as relacións entre educación e territorio, referidas ao caso de 
Galicia. Pode resultar de certo interés, adicar este tramo final do traballo, a re
sumir algunhas das ideas fundamentalmente que foron expostas: 

1.- A importancia da educación na sociedade actual, fai necesario que a xeo
grafía, xunto coas demais ciencias sociais, preste unha especial atención á 
análise das implicacións espaciais do proceso de escolarización desenvolvido 
nos últimos decenios. 

2.-No estudo da dotación educativa, sempre nos toparemos cunha gran di
versidade tipolóxica de centros de ensino, segundo o nivel formativo no que 
aparezan especializados, e o ámbito de actuación territorial que posean. 

3.-As decisións da administración pública en materia de creación de novos 
establecementos educativos, teñen unhas consecuencias claras na organización 
do espacio. En concreto, a existencia de institutos de bacharelato, axuda a refor

zar o protagonismo como núcleos centrais , dalgunhas vilas e cidades de Galicia. 

4.-Nas propostas de futura reordenación territorial do espacio galega, ha
berá que tomar en consideración, a importancia da función educativa para medir 
os límites e a intensidade do fenómeno comarcal, nas distintas partes do país. 

5.-Por último, os desplazamentos diarios entre a vi venda e o lugar de estudo, 
constitúen parte fundamental dos movementos pendulares rexistrados na 
Galicia actual, moi diferente á sociedade definida pola pervivencia de comuni
dades bastantes pechadas en si mesmas, de hai varias décadas. 

